
A.L. 110 ta’ l-2009

ATT DWAR IL-PROVVISTI U S-SERVIZZI
(KAP. 117)

Regolamenti ta’ l-2009 li jemendaw ir-Regolamenti dwar 
Servizzi  ta’ Konsulenza fil-Qasam ta’ l-Agrikoltura

BIS-SAĦĦA tas-setgħat mogħtija bl-artikolu 3 ta’ l-Att dwar 
il-Provvisti u s-Servizzi, il-Ministru tal-Finanzi, l-Ekonomija u 
Investiment, b’konsultazzjoni mal-Ministru għar-Riżorsi u Affarijiet 
Rurali għamel dawn ir-regolamenti li ġejjin:-

1.  It-titolu ta’ dawn ir-regolamenti hu Regolamenti ta’ l-2009 
li jemendaw ir-Regolamenti dwar Servizzi ta’ Konsulenza fil-Qasam 
ta’ l-Agrikoltura, u għandhom jinqraw u jiftiehmu bħala ħaġa 
waħda mar-Regolamenti ta’ l-2008 dwar is-Servizzi ta’ Konsulenza 
fil-Qasam ta’ l-Agrikoltura, hawn iżjed ’il quddiem imsejjħa “ir-
regolamenti prinċipali”.

2.  Minflok is-subregolament (1) tar-regolament 6 tar-
regolamenti prinċipali, għandu jidħol dan li ġej:

“(1)  Deċiżjonijiet dwar applikazzjonijiet għal 
reġistrazzjoni għandhom jittieħdu mill-Bord magħmul minn 
ħames membri li jkunu rappreżentanti tal-Ministeru responsabbli 
għall-agrikoltura.  Dawn il-membri kollha għandhom jinħatru 
mis-Segretarju Permanenti fil-Ministeru responsabbli għall-
agrikoltura. Il-president għandu jiġi appuntat mill-membri 
tal-Bord matul l-ewwel laqgħa tagħhom.  Is-segretarju tal-
Bord għandu jkun rappreżentant mill-Aġenzija tal-Pagamenti 
li għandu jkun responsabbli għar-registru tas-Servizzi ta’ 
Konsulenza fil-Qasam ta’ l-Agrikoltura.”.

3.  Minnufih wara s-sub-regolament (5) tar-regolament 11 
tar-regolamenti prinċipali għandu jiżdied dan is-subregolament ġdid 
li ġej:

“(6)  Is-Servizzi ta’ Konsulenza fil-Qasam ta’ 
l-Agrikoltura għandhom jiżġuraw li l-esperti tagħhom 
għandhom jattendu kors għal taħriġ speċjalizzat li jkun approvat 
mill-Ministeru responsabbli għall-agrikoltura dwar “Cross 
Compliance” li jkopri l-obbligi dwar ir-Rekwiżiti Statutorji 
Ġestjonali u l-Kundizzjonijiet Tajba għall-Agrikoltura u 
l-Ambjent.

Titolu.

A.L. 41 ta’ l-2008.

Jemenda r-regolament 
6 tar-regolamenti 
prinċipali.

Jemenda r-regolamenti 
11 tar-regolamenti 
prinċipali.

